
Xalqımız bir nəfər kimi Ali Baş 
Komandan cənab İlham Əliyevin 
ətrafında sıx birləşərək, ordumu-
zun apardığı sülhə məcburetmə 
əməliyyatlarını dəstəklədi. Tariximizin 
heç bir dönəmində rast gəlinməyən 
möhtəşəm ümumxalq həmrəyliyini 
müşahidə etdik və bundan hədsiz 
qürur duyduq. Təkcə ölkə daxilində 
deyil, dünyada yaşayan bütün 
azərbaycanlıların ürəyi doğma 
Azərbaycanla birgə döyündü. Bu 
birlik, bu yüksək həmrəylik qələbəyə 
çevrildi.

Mən hərbçiyəm, Azərbaycan 
Ordusunun gücünə, Ali Baş Koman-
danın hərbi siyasətinə yaxşı bələdəm. 
Bu gün Azərbaycan Ordusu dünyanın 
50 güclü silahlı qüvvələri sırasındadır. 
Əlbəttə, ulu öndər siyasi hakimiyyətə 
qayıdandan sonra Azərbaycan 
Ordusu formalaşdı, texniki təchizatı 
mökəmlənməyə başladı. Bu siyasəti 
uğurla davam etdirən Prezident 
İlham Əliyevin hakimiyyəti illərində 
ordumuz daha da gücləndirildi, mü-
asir hərbi texnika ilə təchiz olundu. 
Cənab Prezident Azərbaycan Ordu-
su haqqında danışarkən demişdir: 
“Bizim ordumuzun həm maddi-texniki 
təchizatı, həm də döyüş qabiliyyəti 
ən yüksək səviyyədədir. Biz bunu 
döyüş meydanında sübut edə bil-
mişik... Güclü ordu müstəqilliyimizin 
əsasıdır, təhlükəsizliyimizin qarantıdır. 
Azərbaycanda təhlükəsizlik tam təmin 
edilibdir”. 

Azərbaycan haqq işi uğrunda, 
öz doğma torpaqlarının mənfur 
düşməndən azad olunması uğrunda 
mübarizə aparırdı. Bizim ərazi bü-
tövlüyümüzü Ermənistandan başqa, 
bütün dövlətlər rəsmən tanıyıb. 
Beynəlxalq təşkilatların ölkəmizlə 
bağlı qəbul etdiyi bütün sənədlərdə 
də ərazi bütövlüyümüz təsbit edi-
lib. Beynəlxalq hüquq da bizim 
tərəfimizdədir. Dünyada baş verən 
proseslər heç də həmişə beynəlxalq 
hüquqa əsaslanmır. Nə BMT 
Təhlükəsizlik Şurasının Azərbaycan 
torpaqlarının işğaldan azad olun-

ması ilə bağlı qətnamələri, nə də 
beynəlxalq təşkilatların bəyanatları 
münaqişənin sülh yolu ilə nizam-
lanmasını təmin edə bildi. Bəs nə 
etməli? Azərbaycan Prezidenti İlham 
Əliyev vəziyyətdən çıxış yolunu tapdı. 
İndi biz bu yolla irəliləyirik. Cənab 
Prezidentin siyasəti ölkəmizi güclü 
dövlətə çevirmişdir və Azərbaycan 
işğal altında olan torpaqlarını azad 
edə bildi. 

Dövlətimizin başçısı əvvəllər də 
çıxışlarında deyirdi ki, Qarabağ əzəli 
Azərbaycan torpağıdır və biz onu 
düşmən tapdağından xilas edəcəyik. 
Zaman keçdi və Ali Baş Komandanın 
arzuları reallaşdı. Azərbaycan xalqına 
müraciətlərində cənab Prezidentin 
səmimiyyəti, xalqa sevgisi hər bir 
azərbaycanlı tərəfindən sevinclə 
qarşılanır. 

Düşmən bu müharibədə bü-
tün silah, texnika və şəxsi heyətini 
tamamilə itirdi və söz yox ki, onlar 
bu müharibənin ağrı-acılarını uzun 
illər yaşayacaqlar. Ermənistanın 
baş naziri kapitulyasiya sənədinə 
imza atmağa məcbur edildi. Kapitul-
yasiya müharibədə məğlub tərəfin 
qalib gələn tərəfin diktə etdiyi bütün 
şərtləri qeyd-şərtsiz qəbul etməsi 
və onu icra etməyi üzərinə götür-
düyü bir müqavilədir. Bu müqavilə 
artıq Azərbaycan, Rusiya və məğlub 
Ermənistan liderləri tərəfindən imza-
landı.

Prezidentimiz bütün şərtləri diktə 
etdi və Ermənistanın baş naziri bunu 
qəbul etməyə razı oldu. Dəfələrlə 
deyilmişdi ki, bu müharibə həm də 
Ermənistan baş nazirinin siyasi karye-
rasının sonu olacaq və Ermənistanda 
baş verən proseslər artıq bunu 
deməyə əsas verir. Ermənistanın baş 
naziri Şuşada yallı oynamaqla, qon-
darma rejimə inauqurasiya mərasimi 
keçirməklə Azərbaycan xalqının və 
onun liderinin səbrini sınağa çəkdi. 

Ermənistanın yeganə itkisi torpaq 
olmadı, bu ölkə həm də siyasi və 

iqtisadi çöküşünü yaşayır, etdikləri 
səhvlər nə qədər böyük idisə, ya-
şadıqları məğlubiyyət də o qədər 
ağrılıdır.

Biz isə Ali Baş Komandanın 
rəhbərliyilə 30 ilə yaxın işğal altında 
olan ərazilərimizi azad edərək öz 
əbədi və əzəli torpaqlarımıza geri 
qayıtdıq. Bununla da tarixi ədaləti və 
ölkəmizin ərazi bütövlüyünü təmin 
etdik.

İmzalanma mərasimindən son-
ra Prezident İlham Əliyev xalqa 
müraciətində mühüm məqamlara 
toxundu: “Bu bəyanatın imzalan-
masının səbəbi noyabrın 9-da 
– Dövlət Bayrağı Günündə bizim 
növbəti şanlı hərbi qələbəmiz olub. 
Çünki noyabrın 9-da 72 yaşayış 
məntəqəsini Azərbaycan Ordusu 
işğalçılardan azad edib. Şuşanın 
azad edilməsi, noyabrın 9-da 72 
yaşayış məntəqəsinin azad edilməsi 
və sentyabrın 27-dən bu günə qədər 
300-ə yaxın yaşayış məntəqəsinin 
azad edilməsi ilə Ermənistan ordusu-
nun belini qırmışıq. Paşinyan məcbur 
olub bu bəyanata öz imzasını atır. 
Amma çox miskin, çox acınacaqlı 
durumda. Mən isə böyük fəxarət və 
sevinc hissi ilə bu bəyanata öz imza-
mı atmışam. Çünki bu bəyanat uzun 
illər davam edən işğala son qoyur. 
Bu bəyanat imkan verir ki, hələ də 
işğal altında olan digər rayonlarımızı 
– Ağdam, Laçın, Kəlbəcər rayonla-
rını qan tökülmədən qaytaraq. Qısa 
bir müddət qoyulur, bu ayın sonuna 
qədər bu rayonlar bizə qaytarılır. Bu, 
böyük xoşbəxtlikdir”.

Mən Azərbaycan hərbi komissa-
rın müavini vəzifəsində çalışmışam. 
Şahidi olmuşam ki, bu xalq Vətən 
təhlükədə olanda necə həmrəy olur. 

Bu dəfə isə xalqımızın Prezident 
ətrafında necə sıx birləşdiyinin şahidi 
oldum. “Güclü dövlətin, güclü ordusu 
olmalıdır” – deyirdi cənab Prezident. 
Bu gün Azərbaycan Ordusunun qa-
zandığı tarixi qələbələr onu deməyə 
əsas verir ki, dövlət başçımızın arzu-
ları reallaşmışdır.

Bütün bunlar qəlbi Vətən eşqi 
ilə döyünən hər bir azərbaycanlıya 
sevinc və sonsuz qürur hissi ya-
şadan möhtərəm Prezidentimizin 
daxili və xarici siyasəti, Müzəffər 
Ali Baş Komandan kimi rəhbərliyi 
altında rəşadətli Azərbaycan Ordusu 
tərəfindən həyata keçirilən uğurlu 
həmlələr, Birinci vitse-prezident, 
xanım Mehriban Əliyevanın müd-
rik siyasəti və öz mənəvi dəstəyini 
xalqımızdan əsirgəməyən dost və 
qardaş ölkələrin prinsipial mövqeyi 
nəticəsində mümkün olmuşdur.

Azərbaycanın arxa çevirdiyi, yaxın 
tərəfdaşı olan Türkiyə Respublika-
sının Prezidentinin dediyi kimi, biz 
ordusu olan dövlət yox, biz milləti 
ordu olan ölkəyik. Ali Baş Komanda-
nın rəhbərliyi altında şanlı ordumuz 
ərazilərimizi işğaldan azad edərək, 
öz əbədi və əzəli torpaqlarımıza geri 
qayıtdıq, tarixi ədaləti və ölkəmizin 
ərazi bütövlüyünü təmin etdik. Budur 
ədalətin təntənəsi!

Şəhidlərimizin qanı bahasına 
əldə olunmuş möhtəşəm qələbə 
münasibətilə xalqımızı ürəkdən təbrik 
edir, torpaqlarımızı Ermənistan işğa-
lından azad edən bütün əsgərlərimizə 
bu şərəfli yolda möhkəm cansağlığı, 
güc-qüvvət, şəhidlərimizə Allahdan 
rəhmət diləyirəm!

Rövşən ƏLVƏNDOV,  
ehtiyatda olan polkovnik

Çoxdan gözlədiyimiz gün gəlib çatdı. Şanlı Azərbaycan 
Ordusu 44 günlük Vətən müharibəsi ilə 30 ilədək iş-
ğal altında qalan Qarabağı azad etdi. Biz qələbə çaldıq, 
düşməni işğal etdikləri torpaqlarımızdan qovub çıxardıq. 
Mən deyərdim ki, bu qələbənin mənbəyi xalq ilə iqtidarın 
möhkəm birliyindədir. 

Güclü dövlətin güclü ordusu olmalıdır!

Ordumuz 44 günlük 
müharibədə tarixi ədaləti 
təkbaşına gerçəkləşdirdi

Noyabrın 9-da imzalanan bəyanatda isə yer 
alan Azərbaycanın işğaldan azad olunmamış digər 
ərazilərinin sülh yolu ilə geri qaytarılması haq-
qındakı maddələr xalqımızın sevincini birə-min 
artırdı. Düzdür, onsuz da torpağını azad etmək 
yolunda şücaətlər göstərən Müzəffər Ordumuz 
mübarizədən bir an belə yorulmadı və heç vaxt 
geri çəkilmək niyyətinə düşmədi. 

Vətən müharibəsi danışıqların 30 ilə yaxın 
müddətə uzanmasının səbəblərinə, ermənilərin 
imitasiya oyunlarına nədən göz yumulduğuna, 
bu illərin ermənilərlə yanaşı, daha kimlərin 
marağına xidmət etdiyinə də aydınlıq 
gətirdi. Hər birimiz onun şahidi olduq ki, 
BMT Təhlükəsizlik Şurasının məlum dörd 
qətnaməsinin icrasının təmin edilməsində 
ermənilərlə yanaşı, bir çox ölkə də maraqlı 
deyildi. Təəssüf ki, bu mənzərə gözlərimiz 
önündə cərəyan edən acı reallıq idi. Başqa 
sözlə, 44 günlük Vətən müharibəsi olmasay-
dı, həmin qətnamələr uzun onilliklər ərzində 
bundan sonra da kağız üzərində qalacaqdı. 
Xalqımızı gözləyən ümidsiz və əlacsız 
görünən perspektiv yalnız bundan ibarət idi.

Prezident, Ali Baş Komandan cənab 
İlham Əliyevin rəhbərliyi altında qalib 
Azərbaycan Ordusu BMT və vasitəçi 
dövlətlərin əvəzinə, bu qətnamələrin icra-
sını, tarixi ədaləti və beynəlxalq hüququ 
faktiki təkbaşına gerçəkləşdirdi.

Bəli, yaşadığımız bu böyük tarix Prezi-
dent İlham Əliyevin siyasi iradəsinin, ordu 
quruculuğuna bu illər ərzində sərf etdiyi 
gərgin əməyin və qəlblərdə vətənpərvərlik 
ruhunun yaşadılmasının nəticəsidir. Böyük 
qələbəmiz Azərbaycan dövlətinin ortaya 
qoyduğu hərbi gücün, Prezident və xalq 
birliyinin, ümummilli məsələlərdə birləşə 
bilməyimizin və qardaş Türkiyənin, eləcə 
də digər dost ölkələrin göstərdikləri siyasi-mənəvi 
dəstəyin bəhrəsidir. 

Bununla da 30 ildən sonra məcburi 
köçkünlərimiz öz Vətənində didərgin 
vəziyyətində yaşamağın mənəvi acısından xilas 
oldular. Bununla da onlar tarixi torpaqlarımıza 
əsl sahib kimi qayıtmaq, öz el-obalarında yaşa-
maq, dədə-baba qəbrlərini ziyarət etmək kimi 
xəyallarna qovuşdular.

Onu da deyim ki, xalqımız bu 44 gündə 
düşmənin dəhşətli təxribatları ilə üzləşsə də, sın-
madı, əyilmədi. Gəncəyə, Bərdəyə atılan raketlər 
birliyimizi pozmağa, ölkə daxilində çaxnaşma 
yaratmğa, millətin ruhunu qırmağa hesablanmışdı. 
Baş tutmadı, daha sıx birləşdik!

Birliyimiz, Ali Baş Komandan ətrafında tək 
yumruğa çevrilməyimiz bizim bu bəlalardan, 
dəhşətlərdən şərəflə çıxmağımızda əsas rol 
oynadı. Prezident bu birliyə söykənərək dünya 
güclərinin təzyiqlərinə mərdliklə sinə gərdi. 
Erməni havadarlarının niyyəti isə bizə bir 
qarış belə torpaq verməmək, burada illərlə 

müharibənini davam etməsi idi. 
Yeri gəlmişkən, burada bir məqamı da qeyd 

etmək istərdim. Azərbaycan Prezidenti, Silah-
lı Qüvvələrin Müzəffər Ali Baş Komandanı 
İlham Əliyev son 17 ildə ordu quruculuğuna, 
güclü ordu strategiyasına daim önəm verib, 
Azərbaycan Ordusunun sosial qayğılarını hər 
zaman diqqət mərkəzində saxlayıb. Noyabrın 11-
də cənab İlham Əliyev və birinci xanım Mehri-
ban Əliyevanın 1 saylı Kliniki Tibbi Mərkəzdə 
müalicə olunan hərbçilərlə görüşü zamanı da 
bunun bir daha şahidi olduq. Ali Baş Koman-

danımızın müalicə olunan hərbçilərə dediyi: 
“İndi həyatımızda yeni dövr başlayır. Bu dövr 
ölkəmizin xoşbəxt gələcəyini təmin edəcək. Sizin 
həyatınızda yeni dövr başlayır. Siz yaralanmısı-
nız. Amma bilin ki, biz sizi sağaldacağıq. Ən ağır 
yaralanmış hərbçilərimizi həyata qaytaracağıq. 
Bizim həkimlərimiz indi gecə-gündüz çalışırlar. 
Bundan sonra da normal həyata qayıtmaq üçün 
bütün lazımi tədbirlər görüləcək…”  sözləri 
dövlətimizin başçısının Azərbaycan Ordusuna, 
onun sıralarındakı cəsur və mərd oğullarımıza 
həssas münasibətinin ifadəsidir. 

Bəli, bütün bunlar hamımızda qürur hissi 
doğurur. Lakin bu məqamda inanmaq istərdim ki, 
xalqımız ikinci gözəgörünməz düşmənə –  
COVID–19 pandemiyasına da qalib gələcək. 
Bunun üçün hər bir kəs mütəxəssis tövsiyələrinə 
riayət etməli, virusa qarşı mübarizə qaydalarını 
daim diqqətdə saxlamalıdır. 

Kubra CABBAROVA, 
1 saylı şəhər poliklinikasının baş həkimi

Azərbaycan Ordusu Vətən müharibəsində misilsiz 
şücaətlər göstərdi, torpaqlarımızın müdafiəsi uğrun-
da örnək olacaq mübarizə apardı. Bunun nəticəsində 

Azərbaycan xalqı 30 il ərzində işğala məruz qalan doğma yurd-
larına qovuşdu. Bu qələbə heç də təkcə 44 günlük müharibənin 
nəticəsi deyil. Son 17 ildə aparılan uğurlu daxili və xarici siyasət, 
iqtisadiyyatımızın daha da gücləndirilməsi, qazanılan beynəlxalq 
nüfuz, gənclərimizin vətənpərvər ruhda tərbiyəsi, Vətənə canla-
qanla bağlılıq, milli-mənəvi dəyərlərə hörmət hisslərinin təbliğ 
edilməsi kimi mühüm addımlar möhtəşəm zəfərimizi şərtləndirdi.

İndi Ermənistan öz üzərinə götürdüyü 
öhdəlikləri yerinə yetirsə də, yetirməsə də 
məğlubdur. Yetirsə, bu, öz maksimalist, 
sülhtanımaz, hüquqbilməz tutumundan, 
mövqeyindən tamamən geri çəkilməkdir. 
Öhdəliyinə əməl etməzsə, öz etibarsız-
lığını, qeyri-ciddi dövlət olduğunu bir 
daha nümayiş etdirmiş olacaq. Bununla 
da Azərbaycana qarşı hər hansı irad, 
iddia, ittiham siyasətini davam etdirə 
bilməyəcək. Ən əsası, güclü Azərbaycan 
Ordusundan yeni zərbələr alacaq və bu 
zərbələr, artıq ölmücül hala salınmış 
Ermənistanın ən son resurslarının, ən 
son imkanlarının da qarşısıalınmaz, 
geridönməz dağıntısı demək olacaq. 
Ermənistan artıq çox yaxşı başa düşür 
ki, aldatmalar, hiylələr qətiyyən keçmir: 
ya məğlubiyyətlə barışmalıdır, ya ikiqat 
məğlubiyyətə düçar olmalıdır!

Birgə Bəyanatda Ermənistan öz 
üzərinə hansı öhdəliyi götürüb? Məsələn, 
Ermənistan dövləti öhdəlik götürüb 
ki, qarşıdan gələn 20 gün ərzində 
Azərbaycanın işğal altında olan Ağdam, 
Kəlbəcər və Laçın rayonlarından qoşun-
larını çıxaracaq. Nəticə etibarilə, qarşıdan 
gələn qış mövsümündə qan tökülmədən, 
itki verilmədən ərazi baxımından böyük 
rayonlarımız da işğaldan azad olu-
nur. Paralel olaraq, Rusiya və Türkiyə 
sülhməramlılarının əraziyə gəlməsi 
Ermənistan qoşunlarının Azərbaycanın 
işğal olunmuş ərazilərindən çıxarılması 
ilə sinxron qaydada aparılır. Rusiya və 
Türkiyə silahlı qüvvələri sülhməramlı 
statusda, məhdud kontingentlə və bəlli 
müddətə əraziyə yerləşdirilir.

Azərbaycan Prezidenti həmişə vurğu-
layırdı ki, müharibənin həlli prosesində 
Türkiyə də iştirak etməlidir. Türkiyə 
atəşkəs rejiminə nəzarət etmək üçün ya-
radılacaq (Bəyanatın 5-ci bəndinə uyğun 
şəkildə) birgə monitorinq missiyasında 
da fəal yer alacaq. Türkiyə hərbçilərinin 
prosesdə iştirakı Azərbaycanın maraqları-

nın əleyhinə hər hansı addımın atılması-
nın qarşısının alınacağına dəlalət edir.

Xatırladaq ki, artıq Qarabağda 
qoşunların təmas xətti anlayışı sıfır-
lanıb. Atəşkəs hazırda Ermənistan və 
Azərbaycan silahlı qüvvələrinin yerləşmə 
məntəqələri ilə müəyyən olunur.

Əlbəttə, Birgə Bəyanata qədər 44 
günlük gərgin müharibə yolu keçildi. 
Azərbaycan Böyük Vətən Müharibəsində 
dövlət – xalq birliyi təntənəsini yaşadı, 
zirvə məqamlarla tarixə düşdü, örnək oldu.

Azərbaycan Silahlı Qüvvələri 
mülki insanlarla müharibə aparmadı-
ğını, hərbçinin işinin hərb meydanında 
olduğunu göstərdi. Ermənistandan fərqli 
olaraq etnik təmizləmə həyata keçirmək 
niyyətində olmayan ordumuz, hərbi ba-
xımdan Xankəndi və ətraf məntəqələrin 
götürülməsinin heç də çətin olmamasına 
baxmayaraq, Ermənistanın və dünya 
erməniliyinin gözlədiyi addımı atmadı. 
Yəni, bədnam erməni təbliğatı məhz bu 
məqamı gözləyirdi. Gözləyirdi ki, hazır 
ştativlər üzərindəki çəkiliş makinaları 
və qurama videolarla Azərbaycanı etnik 
təmizləmə törətməkdə günahlandırsın, 
hay-küy salsın. Qarşımızda, özü, 26 fev-
ral 1992-ci ildə sənədli - sübutlu, şahidli 
Xocalı soyqırımını törətmiş, amma 105 il 
öncəyə dayalı əsassız “erməni soyqırımı” 
iddiası ilə bütün dünyanı zinhar etmiş bir 

zehniyyət vardır. O zehniyyətin qurduğu 
dolaşıq torlara düşməmək, yalnız hərbi 
deyil, siyasi-diplomatik meydanda da 
Ermənistana ağır zərbələr vurmaq, hər 
dövlətin, hər liderin işi deyildi... İlham 
Əliyev Ermənistanın bütün zərərli zehin 
oyunlarının, “Qafqazda xristianlığın son 
qalası” və s. riyakarlıqlarının, özünə im-
tiyaz və hüquqlar əldə etmək cəhdlərinin 
qarşısını ustalıqla aldı. Öncə vurğuladı-
ğımız kimi, Ermənistan elə bir duruma 
salındı ki, irəli getsə də, geri dursa da, 
yalnız bir seçimi qalmışdı: məğlubiyyət!.. 

Azərbaycan həmişə rəsmi şəkildə, 
Dağlıq Qarabağda sülh şəraitində 
birgəyaşayışın mümkünlüyünü bil-
dirmişdi. Prezident İlham Əliyev 
dəfələrlə açıqlamışdı ki, dünyanın 
müxtəlif ölkələrində azərbaycanlılar və 
ermənilər bir yerdə yaşayır və hər hansı 
xoşagəlməz hallar baş vermir. Buna görə 
də, Azərbaycan Dağlıq Qarabağda hər 
iki icmanın birgə yaşayışının mümkünlü-
yünü demişdi. Monoetnik Ermənistanın 
“demokrat” baş naziri isə birgəyaşayışın 
qeyri-mümkünlüyündən danışırdı. Sözdə 
demokrat Paşinyan, çoxmillətli, siviliza-
siyalar və mədəniyyətlərarası dialoq ün-
vanı Azərbaycanı qara rəngdə göstərmək, 
gözdən salmaq üçün əlindən, ağlından, 
əlaqələrindən gələn hər şeyi etdi, dəridən 
-qabıqdan çıxdı, amma “dəmir yumruq” 

qarşısında geri çəkilməyə məcbur oldu. 
Uğursuz dövlətin uğursuz baş nazirinə 
indi İrəvanda, əsgərlərinin vaxtı ilə 
Qarabağda qazdığı “siçan yuvası”ndan 
lazımdır. Maksimalist Paşinyan indi nə öz 
xalqına, öz ölkəsinin siyasilərinə, ictimai 
fəallarına cavab verə bilir, nə bizim 
qarşımıza çıxmağa üzü var... Öz aqibətini 
öz səbatsız addımları ilə cızan Paşinyan, 
tarixin təkərini geri döndərmək mümkün 
olsaydı, heç hakimiyyətə gəlməz, oturub 
“qara piarçılığı” ilə məşgul olardı... 

Onu da əlavə edək ki, qeyd olu-
nan Birgə Bəyanatla başlayan proses 
çərçivəsində ayrılmaz torpağımız Naxçı-
van blokadadan azad olunur. Ermənistan, 
öz ərazisi ilə Naxçıvanla Azərbaycanın 
qərb rayonları arasında zəmanətli, 
təhlükəsiz dəhlizin yaradılmasını üzərinə 
götürür.

Beləliklə, özü haqqında 
“məğlubedilməz” mifi yaradan Ermənistan 
silahlı qüvvələri qısa müddət ərzində 
“dəmir yumruq” qarşısında sıradan 
çıxarıldı. Bundan sonra Ermənistan silahlı 
qüvvələrinə, bütövlükdə, Ermənistana 
özünü bərpa etmək üçün illər lazım 
olacaq... 

Heç kəsə sirr deyil ki, Ermənistanın 
havadarları tərəfindən hərbi əməliyyatları 
dayandırmaq üçün Azərbaycana dip-
lomatik və siyasi təzyiqlər göstərilirdi. 
Qətiyyətli siyasi iradə nümayiş etdirən 
Prezident İlham Əliyev bütün təzyiqlərə 
mərdanə şəkildə sinə gərərək, öz prin-
sipial mövqeyindən dönmədi. Cənab 
Prezidentin dünyanın aparıcı media 
orqanlarına verdiyi otuza yaxın tari-
xi hadisə kimi müsahibələr də dünya 
birliyində ölkəmizə qarşı əsassız hücum-
ları zərərsizləşdirdi.

Bir sözlə, Ermənistanın, onun hava-
darlarının, dünya erməniliyinin işğala və 
Azərbaycan ərazilərinin tədrici ilhaqına 
əsaslanan planları alt-üst oldu. Regionda 
Azərbaycanın maraqlarına cavab verən 
yeni siyasi reallıq yarandı. Azərbaycan 
vətəndaşlarının 30 ilə yaxın davam edən 
doğma od – ocaq həsrətinə son qoyuldu. 
Prezident İlham Əliyev nəyi necə və nə 
zaman etməyi özünün yaxşı bildiyini bir 
daha parlaq şəkildə nümayiş etdirdi. Bu 
tarixi nəticə bizim haqqımızda əsassız 
deyilən “məğlub xalq” rəyini sındırdı, 
xalqımıza özgüvən aşıladı, milli qüruru-
muzu qabartdı. Bütün bunlar Prezident 
İlham Əliyevin hakimiyyətdə olduğu illər 
ərzində həyata keçirdiyi güclü dövlət, 
güclü ordu strategiyasının – torpaqlarımı-
zın işğaldan azad olunmasının ən başlıca 
səbəbidir.

Dövlətimiz var olsun! Şəhidlərimizə 
min rəhmət!

Qənirə PAŞAYEVA, 
Milli Məclisin Mədəniyyət 

komitəsinin sədri

Azərbaycanın “dəmir yumruğu” Ermənistana 
məğlubiyyətdən başqa yol qoymadı

Azərbaycan və Rusiya prezidentlərinin, həmçinin Ermənistan baş 
nazirinin imzaladığı Birgə Bəyanat məzmunu, mahiyyəti, ehtiva 
etdiyi səbəb və nəticələri etibarilə Ermənistanın kapitulyasiyası 

aktı sayıla bilər. Hərb meydanında məğlubiyyətini dərk edən işğalçı 
Ermənistan Azərbaycan Prezidenti cənab İlham Əliyevin müharibənin 
ilk günlərindən elan etdiyi şərtləri qəbul etdi, başqa sözlə, kapitulyasiya 
şərtlərinə razılıq verdi. Cənab Prezident dəfələrlə, o cümlədən BBC-yə 
son müsahibəsində bəyan etmişdi ki, Ermənistan qoşunlarının çıxarıl-
ması barədə öz üzərinə öhdəlik götürdüyü, zəmanətli “vaxt cədvəli” 
təqdim etdiyi halda hərbi əməliyyatlar dayandırıla bilər. 

Azərbaycanın bütün igid əsgər 
və zabitlərini bağrıma basıram

Hesab edirəm ki, Azərbaycan, Rusiya 
prezidentləri və Ermənistanın baş nazirinin 
birgə imzaladıqları bəyanat mahiyyət etibarilə 
Ermənistanın kapitulyasiyasıdır. Döyüş mey-
danında məğlubiyyətini dərk edən Ermənistan 
hökumətinin başçısı Azərbaycan Prezidentinin 
münaqişənin ilk günlərindən bəyan etdiyi şərtləri 
qəbul edib və kapitulyasiya şərtlərinə razılığını 
verməyə məcbur olub. 

Prezident İlham Əliyev dəfələrlə, o cümlədən 
BBC-yə son müsahibəsində də bəyan etmişdi ki, 
Ermənistan qoşunlarının çıxarılması barədə öz 
üzərinə öhdəlik götürdüyü halda hərbi əməliyyatlar 
dayandırılacaqdır. Bu sənədin əhəmiyyəti həm 
də ondadır ki, cəbhədə igid əsgərlərimizin qanı 
tökülmədən daha üç rayonumuz düşməndən 
təmizlənəcək. Bundan başqa, Naxçıvan ilə kom-
munikasiyalar bərpa olunur ki, bunun da əhalinin 
təhlükəsizliyi və ölkəmizin iqtisadiyyatı üçün bö-
yük əhəmiyyəti vardır. Bir sözlə, sözügedən sənəd 
Azərbaycan xalqının milli maraqlarına tamamilə 
cavab verir. 

Mən hazırda ömrümün ahıl yaşındayam. Son 
dərəcə xoşbəxtəm ki, xalqımızın belə möhtəşəm 
qələbəsini görmək mənə nəsib olmuşdur. Bu 
günlər, həqiqətən, tarixi günlərdir. Cəmi 3 gün 
əvvəl isə 28 illik həsrətdən sonra Azərbaycan 
xalqı üçün müstəsna əhəmiyyət kəsb edən və 
xüsusi rəmzi məna daşıyan Şuşa şəhəri işğaldan 
azad edilib. Doğma Şuşa azad edildikdən dərhal 
sonra noyabrın 9-u, Bayraq Günündə Prezident 

İlham Əliyev 71 kəndin, bir qəsəbənin və 8 strateji 
yüksəkliyin işğaldan azad edildiyi barədə ölkə 
ictimaiyyətini yenidən sevindirib. 

Belə möhtəşəm qələbəyə yalnız İlham Əliyev 
kimi Müzəffər Ali Baş Komandanı olan yenilməz 
Azərbaycan Ordusu nail ola bilərdi! Azərbaycanın 
bütün igid əsgər və zabitlərinə ürəkdən eşq olsun 
deyirəm və onların hər birini bağrıma basıram.

Mən, bütün Azərbaycan vətəndaşları kimi, 
xalqımla, dövlətimlə, möhtərəm Prezidentim ilə 
sonsuz qürur duyuram. Həyat göstərdi ki, Prezi-
dent İlham Əliyev mahir diplomat olduğu qədər, 
uzaqgörən siyasətçi, mahir strateqdir. Onun üçün 
dövlətinin və xalqının mənafeyinin fövqündə heç 
nə yoxdur. 

Ulu öndər Heydər Əliyev özündən sonra xalqı-
mıza müstəqil Azərbaycan dövlətini yadigar qoyub. 
Möhtərəm Prezidentimiz İlham Əliyev isə doğma 
Qarabağımızı özümüzə qaytardı. Bəli, nə qədər 
ki, Heydər Əliyev siyasəti yaşayır, davam edir, 
Azərbaycan bir-birindən uca zirvələr fəth edəcək. 

Azərbaycan xalqı qeyrətli, qürurlu xalqdır. 
Qarabağ bizim üçün qürur, milli ləyaqət və şərəf 
rəmzidir. Bu qələbə bizim halal haqqımızdır! 
Çünki xalqımızın şərəflə, başıuca yaşamağa tam 
haqqı var! 

Babakişi QULİYEV, 
Aqrar elmlər üzrə fəlsəfə doktoru,  

Əməkdar kənd təsərrüfatı işçisi

Azərbaycan Respublikasının Prezidenti İlham Əliyev, 
Ermənistan Respublikasının baş naziri Nikol Paşinyan və 
Rusiya Federasiyasının Prezidenti Vladimir Putin bu ilin 

noyabrın 10-u tarixindən etibarən Dağlıq Qarabağ münaqişəsi zo-
nasında atəşin və bütün hərbi əməliyyatların tam dayandırılması ilə 
bağlı Birgə Bəyanat imzalayıblar. İşğalçı Ermənistan noyabrın 15-dək 
Azərbaycanın Kəlbəcər, noyabrın 20-dək Ağdam və dekabrın 1-dək 
Laçın rayonlarından qoşunlarını çıxarmağı öhdəsinə götürüb. 

